ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

Իրավական ակտի ընդունման անհրաժեշտությունը
[bookmark: _Hlk76046426]«Հայաստանի Հանրապետությունում սննդամթերքի լաբորատոր փորձաքննություններ» ռազմավարական ծրագիրը (այսուհետ՝ Ծրագիր)  հանդիսանում է ՀՀ-ում սննդամթերքի անվտանգության համակարգի զարգացմանն ուղղված կարևորագույն տարրերից մեկը, որի իրականացումը հնարավորություն է ընձեռում սննդամթերքի անվտանգության ապահովման նկատմամբ պետական վերահսկողության կատարելագործմանը և արդյունավետության բարձրացմանը, վտանգավոր սննդամթերքի հայտնաբերմանը, օգտահանմանը և (կամ) ոչնչացմանը, արտադրվող սննդամթերքի որակի բարձրացմանը, որն էլ իր հերթին հնարավորություն է ստեղծում սննդամթերքի արտահանման ծավալների ավելացմանը, ինչպես նաև նպաստում է ՀՀ ազգաբնակչությանը անվտանգ և որակյալ սննդամթերքով ապահովմանը:
Նախագծի ընդունումը պայմանավորված է Հայաստանի Հանրապետության սննդամթերքի անվտանգության տեսչական մարմնի (այսուհետ՝ Տեսչական մարմին)  կողմից պետական վերահսկողության պատշաճ և լիարժեք իրականացման անհրաժեշտությամբ:
Ընթացիկ իրավիճակը և խնդիրները
2020 թվականի դեկտեմբերի 30-ի N 2215-Ն որոշմամբ այսուհետ՝ Որոշում հաստատված  1026 ծրագրի «11001  Սննդամթերքի լաբորատոր փորձաքննություններ» միջոցառման շրջանակներում ՀՀ էկոնոմիկայի նախարարության և Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն ՊՈԱԿ-ի միջև 2021 թվականի փետրվարի 4-ին կնքված թիվ 33-21 պայմանագրի շրջանակներում 2021 թվականի ընթացքում լաբորատոր փորձարկումների կատարման համար հատկացված է 20․0 մլն ՀՀ դրամ, որը նախատեսված է 347 նմուշի փորձաքննության համար։ 
Տեսչական մարմնի 2021 թվականի ստուգումների տարեկան ծրագրում ընգրկված է 969 տնտեսավարող սուբյեկտ և Տեսչական մարմնի կողմից 1-ին կիսամյակում  ստուգում է  իրականացվել  275 տնտեսավարող սուբյեկտի մոտ։
Հարկ է նշել, որ անհրաժեշտություն էր առաջացել ևս 56 տնտեսավարող սուբյեկտի մոտ իրականացնել ոչ պլանային ստուգումներ, որի ընթացքում փորձաքննվել է 340 նմուշ։ 
Տեսչական մարմնի կողմից ՀՀ առողջապահության նախարարության հետ հաստատված համատեղ հրամանի շրջանակներում իրականացվել է կերակրի աղի մոտ 260 դիտարկում, որի ընթացքում կատարվել է կերակրի աղի հետազոտություն։ Դիտարկումները կրում են շարունակական բնույթ և նախատեսվում է իրականացնել ևս 320 դիտարկում։
Տեսչական մարմնի կողմից 2021 թվականի 2-րդ կիսամյակում պետք է իրականացվի ևս 694 ստուգում, իսկ ներկայումս Որոշմամբ հաստատված ֆինանսական միջոցներով հնարավոր կլինի հետազոտել ընդհամենը 7 նմուշ։
Վերջին ամիսների ընթացքում հանրապետությունում կտրուկ աճել է սննդային գործոնով պայմանավորված թունավորումների դեպքերը, որոնց պատճառները և հետագծելիությունը պարզելու համար անհրաժեշտ է իրականացնել լաբորատոր հետազություններ։
Հարկ է նշել, որ Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն ՊՈԱԿ-ը 2021 թվականի հունիսի 28-ի դրությամբ վերոնշյալ պայմանագրով ստանձնած աշխատանքները կատարել է լրիվ ծավալով, որը պայմանավորված է տրամադրված նմուշների քանակի կտրուկ աճով։	
Արդյունքում սննդամթերքի անվտանգության ոլորտում պատշաճ և լիարժեք պետական վերահսկողություն իրականացնելու համար, որն ուղեկցվում է լաբորատոր հետազոտություններով, անհրաժեշտ է նախատեսել ևս 358 նմուշի լաբորատոր փորձարկումներ, որի համար կպահանջվի 20,634 հազար դրամ գումար:
1) մեկ նմուշի մեկ ցուցանիշի փորձաքննության արժեքը միջինում՝ 9606 դրամ,
2) փորձաքննության ենթակա միջին ցուցանիշների թիվը՝ 6:
[bookmark: _GoBack]3) Մեկ միավոր նմուշի փորձաքննության միջին գինը կազմում է 57,637 դրամ x 358 նմուշ = 20,634 հազ. դրամ:
Միաժամանակ, 2020 թվականին լաբորատոր հետազոտությունների համար հատկացված գումարի բավարար լինելը պայմանավորված է եղել այն հանգամանքով, որ նշված ժամանակաշրջանում Տեսչական մարմնի կողմից ստուգումներն իրականացվել են ընդհամենը 374 տնտեսավարող սուբյեկտի մոտ։ Իրականացված  ստուգումների թիվը պայմանավորված էր երկրում տիրող արտակարգ և ռազմական դրություններով։  
Հաշվի առնելով այն հանգամանքը, որ 2020 թվականին երկրում տիրող արտակարգ և ռազմական դրություններով պայմանավորված պետական վերահսողություն իրականացվել է ոչ ամբողջ ծավալով 2021 թվականին նախատեսվում է որպես առաջնահերթություն դիտարկել պետական վերահսկողության շրջանակներում լաբորատոր փորձարկումների ամբողջ ծավալով իրականացումը, իսկ նմուշների փորձարկման համար անհրաժեշտ գումարը  նախատեսվում է 11003. Կենդանական ծագման մթերքում մնացորդային նյութերի հսկողության մոնիթորինգ միջոցառման արդյունքային ցուցանիշները (կաթի մեջ մնացորդային նյութերի լաբորատոր հսկողության նպատակով փորձարկման ենթակա նմուշների և իրականացվող հետազոտությունների քանակը) նվազեցնելով համապատասխանաբար 211-ով և 707-ով, ինչը 2021 թվականին բացասական ազեցություն չի ունենա ընդհանուր ծրագրի իրականացման վրա։ 
11003. Կենդանական ծագման մթերքում մնացորդային նյութերի հսկողության մոնիթորինգ միջոցառման նպատակն է մնացորդային նյութերի հսկողություն իրականացնել ձկան, մեղրի, մսի և կաթի մեջ, որը կբացահայտի և կհավաստի, որ նշված կենդանական ծագում ունեցող մթերքները պարունակում են կամ չեն պարունակում արգելված նյութեր կամ հայտնաբերված նյութերի պարունակությունը չի գերազանցում Հայաստանի Հանրապետության օրենսդրությամբ սահմանված առավելագույն թույլատրելի մնացորդային քանակների սահմանաչափերը, որն իր հերթին հնարավորություն կընձեռի վերոնշյալ արտադրանքը ԵՄ արտահանելու համար: 
Նախագծով առաջարկվող 11003. Կենդանական ծագման մթերքում մնացորդային նյութերի հսկողության մոնիթորինգ միջոցառման նմուշների և դրանից հետևող հետազոտությունների քանակների նվազեցումը բացասական չի անրադառնա նշված միջոցառման արդյունավետության ու վերջնական արդյունքի վրա, քանի որ նշված միջոցառման նպատակն է Հայաստանում արտադրվող և վերամշակվող կենդանական ծագման մթերքի անվտանգության և որակի ապահովումը Եվրամիությունում ընդունված չափանիշներին համապատասխան՝ վերոնշյալ արտադրանքը ԵՄ արտահանելու նպատակով:  Ի տարբերություն ձկան և մեղրի մեջ մնացորդային նյութերի հսկողության մոնիթորինգի, կենդանական ծագման այլ մթերքների համար ԵՄ-ի համապատասխան լիազոր մարմնի հետ չկա հստակ պայմանավորվածություն նմուշների քանակի և ցուցանիշների վերաբերյալ: Հետևապես, կենդանական ծագման այլ մթերքներում մնացորդային նյութերի հսկողության հիմական նպատակն է՝ բացահայտել խնդիրները և հնարավորինս շտկել դրանք մինչև ԵՄ արտահանման ուղղությամբ ԵՄ-ի համապատասխան լիազոր մարմնի հետ վերջնական բանակցային փուլի մեկնարկը:  
11003. Կենդանական ծագման մթերքում մնացորդային նյութերի հսկողության մոնիթորինգ միջոցառման նմուշների և դրանից հետևող հետազոտությունների քանակների նվազեցումը բացասական չի անրադառնա նշված միջոցառման արդյունավետության ու վերջնական արդյունքի վրա: 
Կարգավորման նպատակը և բնույթը
Սույն նախագծով առաջարկվում է Որոշմամբ հաստատված ծրագրային դասիչ՝ 1026, միջոցառում՝ 11003  «Կենդանական ծագման մթերքում մնացորդային նյութերի հսկողության մոնիտորինգ» և ՀՀ էկոնոմիկայի նախարարության և Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն ՊՈԱԿ-ի միջև 2021 թվականի փետրվարի 04-ին կնքված թիվ 32-21 պայմանագրով նախատեսված կաթի նմուշների քանակը կրճատել 211-ով, իսկ հետազոտությունների թիվը՝ 1238-ից կրճատել 707-ով:
 Այսպիսով, առաջարկվում է «Կենդանական ծագման մթերքում մնացորդային նյութերի հսկողության մոնիտորինգ» միջոցառման շրջանակներում 20,634 հազար դրամի չափով ազատված ֆինանսական միջոցները ուղղել Ծրագրին՝ տեսչական վերահսկողության շրջանակներում լաբորատոր հետազոտությունների իրականացման նպատակով, որի արդյունքում 2021 թվականի 2-րդ կիսամյակում հնարավոր կլինի լաբորատոր հետազոտության ենթարկել ևս 358 նմուշ:
Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ էկոնոմիկայի նախարարության կողմից։	
Պետական բյուջեի եկամուտներում և ծախսերում սպասվելիք փոփոխություններ: Նախագծի ընդունումը պետական բյուջեի եկամուտներում և ծախսերում փոփոխություններ չի առաջացնում:
